
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
। २११ শেষের পরিচয়
কিন্তু, তাহাতে রাখালের কি কোনও ক্ষতিই হয় নাই ? তাহা যদি না-ই হইবে তবে কেন সে সেদিন রাত্রে আমনভাবে আত্মসংবরণে অক্ষম হইল ? শুধু সারদাকেই যে রূঢ়^তিরস্কার করিল। তাহাঁই নহে, তাহার মাতৃস্বরূপিণী নতুন-মাকে পৰ্য্যন্ত কটুকথা শুনাইয়া দিল। একজন অপরব্যক্তির সম্মুখেই।
তারককে সারদা যদি যত্ন আদর করে, তাহাতে রাখালের ক্ষুব্ধ হইবার কী আছে । সারদার নিকটে রাখলেও যে, তারকও সে । বরং রাখাল অপেক্ষ তারক বিদ্বান বুদ্ধিমান ও বিচক্ষণ । তাহার এই সকল গুণেরই সেদিন উল্লেখ করিয়াছিল। সারদা, তাহাতে এমন কি অপরাধ সে করিয়াছে যাহার জন্য রাখাল অমন জ্বলিয়া উঠিল ? কেন সে অকস্মাৎ নিজেকে বঞ্চিত ও ক্ষতিগ্রস্ত অনুভব করিল ?
ভাবিতে ভাবিতে মুখ চোখ ও কান উত্তপ্ত হইয়া জ্বালা করিতে লাগিল । নিকটস্থ একটা পার্কের মধ্যে প্ৰবেশ করিয়া নিরিবিলি কোণের একটি শূন্য বেঞ্চিতে রাখাল সটান শুইয়া পড়িল ।
চোখ বুজিয়া ভাবিতে লাগিল দিন দুই-তিন পূর্বে এসপ্ল্যানেডের মোড়ে সে ট্রামের জন্য অপেক্ষা করিতেছিল । একখানি চলন্ত মোটর হইতে ঝুকিয়া বিমলবাবু হাত নাড়িয়া তাহার দৃষ্টি আকর্ষণ করিয়াছিলেন। রাখাল বিমলবাবুর পানে তাকাইলে তিনি মোটর থামাইয়া হােত ইসারায় তাহাকে নিকটে ডাকিয়া গাড়ী হইতে রাস্তায় নামিয়া পড়িয়াছিলেন। রাখাল নিকটে গেলে বিমলবাবু সর্বপ্রথম প্রশ্ন করেন,- তোমার কাকাবাবুর ও রেণুর চিঠিপত্র পেয়েছে কি রাজু ? A. অতিমাত্রায় বিস্মিত হইয়া রাখাল বলিয়াছিল-কেন বলুন তো ? বিমলবাবু বলিলেন-ঠার সঙ্গে আমার পরিচয় আছে। দেশে গিয়ে তঁরা কেমন আছেন খবর পাইনি, তাই তোমাকে জিজ্ঞাসা করছি।

		 এই পাতা শেষ সম্পাদিত হয়েছে ১৮:২০টার সময়, ১৮ জুলাই ২০১৭ তারিখে।

